
Նախագիծը մշակվել է համաձայն «Նորմատիվ իրավական ակտերի մասին» օրենքի 33-րդ և 34-րդ հոդվածների, հիմք ընդունելով Աբովյան համայնքի ավագանու կանոնակարգի 25-րդ և 30-րդ կետերը և հաշվի առնելով «Բարգավաճ Հայաստան» խմբակցության ղեկավարի գրությունը (մուտք՝ 2022 թվականի ապրիլի 27-ի N Տ-500), որով Աբովյան համայնքի ավագանու «Զարգացման ծրագրերի, ֆինանսաբյուջետային, տնտեսական հարցերի» մշտական հանձնաժողովի կազմում փոփոխություն կատարելու համար ավագանու լիազորությունները դադարած Տիգրան Ղազարյանի փոխարեն առաջարկվել է Ռազմիկ Վասիլի Արզումանյանի թեկնածությանը, ինչպես նաև ապրիլի 26-ի գրությունը, որով հանձնաժողովի գործունեությունը արդյունավետ դարձնելու և ավագանու կանոնակարգով սահմանված պահանջները ապահովելու նպատակով առաջարկվել է հանձնաժողովում ընդգրկել «Բարգավաճ Հայաստան» խմբակցությունից ևս երկու նոր անդամի՝ Էդվին Կարապետյանի և Սեդա Ավետիսյանի թեկնածությունները։
Աբովյան համայնքի ավագանու որոշման ընդունման առնչությամբ այլ իրավական ակտերի ընդունման անհրաժեշտություն չի առաջանում, ինչպես նաև Աբովյան համայնքի բյուջեի եկամուտներում և ծախսերում փոփոխություններ չեն առաջանում։

